
ANAITASUNA, 76-2.'I

ANAITASUNA
Zuzendari jaunari
Lagun agurgarria:

Orain egun batzuk zoritxarrezko albiste
bat etorri zitzaigun, hau da, gure lehe-
nengo diskoan agertzen diren kantuak,
Aita-semeak eta Gosetea, Información
y Turismoko Gipuzkoako Delegazioak
Loiolako Herri lrratian galerazi dituela
eta, datu zehatzik ez badugu ere, pen-
tsatzen dugu probintziako beste emiso-
retan gauza bera gertatuko dela.
Gaur egunean bizi ditugun momentuo-
tan honelako portaera bati guztiz irra-
zionala deritzagunez gero, eta aipatuta-
ko kantuek Información y Turismoko
Ministerioaren baldintza eta zentsura
guztiak sufritu dituztenez gero, zure
aldizkariaren tribuna publikoa erabili
nahi genuke gure eskubideak zaintze-
ko, bai eta gure herriaren onerako kul-
tura herrikoi baten alde esfortzuetan
dabiltzen beste lagunenak ere, gu beza-
la trantze hauetan aurkitzen direnenak.
Dei honen bidez lnformación y Turis-
moko Gipuzkoako Delegazioak esplika-
zio bat emango digun esperantzan,
gure eskerrik beroenak. 

OSKORRI

IRUNETIK

1976-t-20
Kaixo Anaitasunakoak I

Abenduan atera zenuten Elizari
buruzko alea irakur ondoren. ea gure
Euskal Herrian zein iritzi edo kontrae-
san sortzen zituen zain egon naiz. Eta
tamafez, ez dut ezer ere entzun. Gure
Herriko kristauak mututuak ote?

Benetan harritzekoa da Elizaren
aurka nahiz alde hainbat hitzegiten den

Herri honetan. behin hortaz agirian hi-
tzegiten denean, eta {ene ustez) ara-
zoak garbi bere lekuan jarriaz, inork ere
ez du ezertxo eztabaidatzen. Agian
dena argi gelditu ote da ba? Ez dut
uste.

Dudarik gabe Eliza ofizialaren
defendatzaile purrukatuak (eta ba dira
holakoak gure Herrian) ezin ikusi ahal
izango dute begi honez "Eliza ofiziala"
eta "Alboko Eliza" deituen arteko zati-
keta, eta biak kaleratzeko eskubide ber-
bera izatea. Apezpikuen ixiltzeaz ere
izango dute defentsarik. Noiz entzungo
ote ditugu beren eritziakT

Bestalde, Euskal Herriko Elizak
euskal arazotan ezer ere ez duela egin'defendatzen 

dutenek ere izango dute
ba, Anaitasunaren ale monografiko
honi buruz zer esanik, Eliza zenbait eus-
kal burrukalarik osatzen dutela agirian
jartzen duenean. Bestela irakur ditzate-
la "Krístauak Eskal Herriaren burruke-
tan" artikuluan P. Kortabarriaren eri-
tziak.

Azkenik, neronek ere zerbait aipatu
nahi nuke, Gure Herriaren batasunean
dihardugula (zazpi probintziak, euskara
batua, etab.), benetan interesgarri D.
Amaiterminek izenpetzen duen artiku-
lua, eta ezin argiagoa gainean daraman
irudia. Gure Herria zenbait hesik zati-
tzen badu, Eliza ofizialak ezarri dizkigun.
hesi hauk ere salatu beharra zegoen, ez
baikara gehienetan konturatzen. Burru-
ka beharrik bada, honetan ere Euskal
Herri bat egitea badugu lanik. Apezpi-
kuengandik, dirudienez, ez dugu
laguntza handirik izango; beraz, beste
zenbaitetan bezala, "baseak", herriak
beharko dugu egin. Ale hau antolatu '
eta zuzendu duzuenoi, zorionak mila;
eta Euskal Herriak dituen beste honela-
ko zenbait arazori buruz ere prestatuko
ahal d¡tuzue ale monoQrafikoak! Zorio-
nak berriro erel

l. B. Zabaleta

